
ᓄᕕᐱᕆ 2017-ᒥ 
 
ᐆᒧᖓ 
 
ᒥᒃᓵ’ᓄᑦ:  _____        ᐃᓱᒪᓕᐅᖅᑕᐅᔪᖅ:  
 
ᐱ’ᓗᒍ: ᐃᖃᓗᒃᓯᐅᖅᑐᓕᕆᔨᑦ ᑕᕆᐅᓕᕆᔨᑦ ᑲᓇᑕᒥ ᐅᑉᓗᒥᒧᑦ ᐱᕙᓪᓕᐊᔭᐃᑦ - 
ᑕᕆᐅᓕᕆᓂᕐᒧᑦ ᒪᓕᒐᕐᔪᐊᒃᑯᑦ ᐃᒪᐃᑦ ᓴᐳ’ᔭᐅᓯᒪᔪᑦ ᐱ’ᓗᒋᑦ  
 
ᐱᕙᓪᓕᐊᔪᑦ:  
 
ᔫᓂ 2016-ᒥ, ᒐᕙᒪᕐᔪᐊᒃᑯᑦ ᑲᓇᑕᒥ ᑐᓴᖅᑎᑦᑎᒐᓗᐊ’ᒪᑕ ᑕᓪᓕᒪᐅᓕᖓᔪᒥᒃ 
ᓴᓇᓂᐊᖅᑕᐃ’ᓂᒃ ᑲᒪᖁ’ᓗᒋᑦ ᑐᕌᖅᑕᐃ’ᓂᒃ ᑲᓇᑕᒥ ᓯᓚᕐᔪᐊᕐᒥᓗ ᐃᒪᕐᓂᒃ 
ᓴᐳ’ᔨᑦᔪᑎᖃᕋᓱᐊᕐᓂᖏ’ᓂᒃ (MCT-ᓂᒃ ᑕᐃᔭᐅᔪᑦ), ᐃᓚᒋ’ᓗᒋᑦ ᐃᒪᐃᑦ 
ᓴᐳ’ᔭᐅᕕᖃᕐᓂᖏ’ᓂᒡᓗ (MPA-ᓂᒃ ᑕᐃᔭᐅᔪᑦ). ᓴᐳ’ᔭᐅᕕᑦ ᑕᓴᑉᑯᐊᑦ ᐱᑦᔪᑎᖃᖅᑐᑦ 
ᓴᐳ’ᔨᓂᕐᒥᒃ ᐃᒪᕐᓂᒃ ᓇᔪᕐᕕᐅᔪᓂᒃ ᐃᖃᓗᖕᓂᒡᓗ ᐳᐃᔩᓂᒡᓗ, ᓴᐳ’ᔨᓂᕐᒥᒡᓗ ᐃᒪᕐᒥᐅᑕᕐᓂᒃ 
ᐃᑭᒡᓕᕙᓪᓛᖅᑐᓂᒃ ᓇᔪᕐᕕᖏᓪᓗ ᑲᒪᒋ’ᓗᒋᑦ, ᐊ’ᔨᒋᔭᐅᙱᑦᑐᓪᓗ ᐃᒪᐃᑦ ᐊᒻᒪᓗ 
ᓱᑕᖃᑦᑎᐊᕐᕕᐅᔪᑦ, ᐊ’ᔨᒌᙱᑦᑐᖅᑕᖃᐅᕐᕕᐅᔪᓪᓗ ᑲᒪᒋ’ᓗᒋᑦ. ᑕ’ᓇᐃᑦᑐᓕᐅᕐᓂᕐᒧᑦ ᓯᕗᓪᓕᕐᒥ 
ᓇᓗᓇᐃᖅᓯᒋᐊᖃᖅᑳᖅᑐᑦ ᓴᐳ’ᔭᐅᕕᐅᔪᒥᓇᖅᑑᔪᓂᒃ ᐃᒪᕐᓂᒃ (AOI-ᓂᒃ ᑕᐃᔭᐅᔪᓂᒃ) 
ᐃᓱᒪᓕᐅᕈᑕᐅᔪᒃᓴᓂᒃ.  
 
1) ᑲᑎᒪᓂᖏᑦ ᐅᖃᖃᑎᒌᖕᓂᖏᑦ ᓴᐳ’ᔭᐅᕕᐅᔪᒥᓇᖅᑑᔪᓂᒃ ᐃᒪᕐᓂᒃ ᒥᒃᓵ’ᓄᑦ: 

• ᑐᓴᖅᑎᑕᐅᕙᒌᕋᓗᐊᕋᑉᓯ, AOI-ᒃᑯᑦ ᑲᑎᒪᔨᕋᓛᑦ ᐅᖃᖃᑎᖃᖅᐸᒃᑑᒐᓗᐊᑦ 
ᐊᖑᓇᓱᐊᖅᑐᓕᕆᔨᕋᓛᓂᒃ ᓄᓇᓕᖕᓂ ᐃᓄᖕᓂᒡᓗ ᖃᓂᒋᔭᖃᖅᑐᓂᒃ 
ᓴᐳ’ᔭᐅᕕᓕᐅᖅᑕᐅᔪᒥᓇᕆᔭᐅᔪᓂ 9-ᖑᔪᓂᒃ AOI-ᓂᒃ (ᓄᓇᕗᒻᒥ ᐊᕕᒃᑐᖅᓯᒪᔪᑦ 
ᐱᖓᓱᓂᒃ ᐊᑐᓂᑦ ᐱᖃᖅᖢᑎᒃ ᐱᖓᓱᓂᒃ) ᐱᑦᔪᑎᖃᖅᑑᒐᓗᐊᑦ ᑐᓴᕋᓱᐊᕐᓂᕐᒥᒃ 
ᐱᔪᒪᔭᐅᒋᐊᒃᓴᐃᑕ MPA ᓴᐳ’ᔭᐅᕕᑦ ᓄᓇᓕᖏᑦᑕ ᖃᓂᒋᔭᐃ’ᓂ. ᑭᓯᐊᓂ 
ᑲᖏᖅᖠᓂᕐᒥ ᐊᖑᓇᓱᐊᖅᑐᓕᕆᔨᕋᓛᓂ ᑲᑎᒪᖃᑎᖃᕋᓱᐊᖅᐸᒃᑲᓗᐊᖅᖢᑎᒃ 
ᓈᒻᒪᓇᐅᑎᓚᐃᕋᓗᐊ’ᒪᑕ ᑲᑎᒪᖃᑎᒋᓕᑕᐃᓐᓇᖅᑕᖏᑦ AOI-ᓗ ᑲᑎᒪᔨᕋᓛᑦ 
ᐊᒃᑑᐱᕆ 2017-ᒥ.  

• ᑎᑎᖅᑲᓂᒃ ᐅᓂᑉᑳᖅᑐᓂᒃ ᑲᑎᒪᓂᖏ’ᓂᒃ ᐅᖃᒪᖃᑎᖃᕐᓂᖏ’ᓂᒡᓗ ᑐᔪᖅᑑᒐᓗᐊᑦ 
ᐆᒪᔪᓕᕆᔨᕐᔪᐊᑦᑯ’ᓄᑦ, ᐅᐃᒍᖅᑕᐅᒋᐊᕐᓂᐊᖅᖢᓂᓗ ᐃᓚᒋ’ᓗᒋᑦ ᑲᑎᒪᓂᐅᓵᖅᑐᑦ 
ᑲᖏᖅᖠᓂᕐᒥ.  

• ᑕᕆᐅᓕᕆᔨᓂ ᓴᓇᔨᑦ ᐅᓂᑉᑳᖅᑑᒐᓗᐊᑦᑕᐅᖅ ᖃᐅᔨᑉᑲᐃ’ᓗᑎᒃ ᑐᓴᖅᖡ’ᓗᑎᒃ 
ᑭᕙᓪᓕᕐᒥᓗ ᕿᑎᕐᒥᐅᓂᓗ ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᖃᑎᒪᔨᐅᔪᓄᑦ 
ᑲᑎᒪᕕᒡᔪᐊᖅᑎ’ᓗᒋᑦ ᐊᑦᕌᒍᑕᒫᖅᓯᐅᑎᒥᓂᒃ, ᑐᓴᖅᖡᔪᒫ’ᒥᔪᑦ ᕿᑭᖅᑕᓂ 
ᐆᒪᔪᓕᕆᓂᕐᒧᑦ ᖃᑎᒪᔨᓄᑦ ᖃᑎᒪᓕᖅᑎ’ᓗᒋᑦ ᓄᕕᐱᕆ 2017-ᒥ.   

• ᐅᖃᖃᖅᑲᖅᐸᖕᓂᐊ’ᒥᔪᑦ ᐊᓰ’ᓂᒃ ᐱᕙᓪᓕᐊᓕᖅᑎ’ᓗᒋᑦ ᓴᐳ’ᔭᐅᕕᓕᐅᖅᐸᓪᓕᐊᓂᕐᒧᑦ 
MPA-ᓂᒃ ᓄᓇᕘᑉ ᐃᓗᐊᓂ.  
 

2) ᓄᓇᕗᒻᒥ ᐃᒪᕐᓂᒃ ᓴᐳ’ᔨᑦᔪᑎᖃᕋᓱᐊᕐᓂᖏ’ᓂᒃ MCT ᑲᑎᒪᔨᕋᓛᑦ  



• ᑐᓴᖅᑎᑕᐅᕙᒌᕋᓗᐊᖅᕋᑉᓯᑦᑕᐅᑦ, ᑲᑎᒪᔨᕋᓛᓕᐅᖅᓯᒪᔪᑦ ᐃᒪᕐᒥᐅᑕᓕᕆᓂᕐᒧᑦ 
ᑲᒪᓂᐊᖅᑐᓂᒃ ᑐᓴᐅᒪᑎᑦᑎᓂᕐᒥᒃ ᐱᕙᓪᓕᐊᑎᑦᑎᖃᑎᒌᖕᓂᕐᒥᒡᓗ ᓴᓇᔭᐅᓇᓱᐊᖅᑐᓂᒃ 
ᓴᐳᑦᔭᐅᕕᑦ ᓄᓇᕗᒻᒥ. ᓄᓇᕗᒻᒥ MCT ᑲᑎᒪᔨᕋᓛᑦ ᐊ’ᔨᒋᙱᑕᐃᑦ AOI ᑲᑎᒪᔨᕋᓛᑦ 
ᑲᒪᒋᔭᖃᖅᐸᓪᓗ’ᒪᑕ ᓴᓇᖃᑎᒌᒃᑎᑦᑎᓂᕐᒥᒡᓗ ᐱᕙᓪᓕᐊᑎᑦᑎᖃᑎᒌᖕᓂᕐᒥᒡᓗ 
ᓴᓇᔭᐅᓇᓱᐊᖅᑐᓂᒃ ᓴᐳᑦᔭᐅᕕᐅᓂᐊᖅᑐᓂᒃ ᓄᓇᕗᒻᒥ ᓱᒥᑐᐃᓐᓇᖅ, ᒐᕙᒪᕐᔪᐊᑦᑯ’ᓂ 
ᑲᒪᒋᔭᐅᔪᑐᐃᓐᓇᙱᑦᑐᓂᒃ ᐊᓰ’ᓂᒃ ᑲᒪ’ᒪᑕ.  

• ᑲᑎᒪᔨᐅᖃᑕᐅᔪᑦ ᓄᓇᕗᑦ ᑐᙵᕕᑦᑯᑦ, ᓄᓇᕘᑉ ᐆᒪᔪᓕᕆᔨᕐᔪᐊᖏᓪᓗ, ᓄᓇᕗᒻᒥ 
ᐃᒪᕐᒥᐅᑕᓕᕆᔨᕐᔪᐊᑦ, ᓄᓇᕘᑉ ᒐᕙᒫᓗ, ᒐᕙᒪᕐᔪᐊᒃᑯᓪᓗ.  

• ᒪᑦᕈᖕᓂᒃ ᑲᑎᒪᓂᖃᖅᑑᒐᓗᐊᑦ ᓯᕙᔭᐅᑎᒃᑯᑦ ᐊᑕᐅᓯᐊᖅᖢᑎᒡᓗ ᑲᑎᒪᒻᒪᕆᒃᖢᑎᒃ 
(ᓯᑉᑎᐱᕆ 6-7-ᒥ, 2017) ᑖᑉᑯᓇᓂ ᑲᑎᒪᓂᑦᑯᑦ ᑐᓴᐅᒪᖃᑎᒌᒃᐹᓪᓕᕋᓱᐊᕋᓗᐊ’ᒪᑕ 
ᐃᖕᒥ’ᓄ’ᓗ ᑲᑎᒪᔨᕋᓛᖑᖃᑎᒌᖕᓂᖏ’ᓄᑦ ᒪᓕᒐᓕᐅᕋᓱᐊᖅᖢᑎᒃ ᓴᓇᖃᑎᒌᖕᓂᕐᒧᑦ.   

• ᓯᑉᑎᐱᕆᒥ ᖃᑎᒪᑎ’ᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦᑯ’ᓂᑦ ᐊᑕᓂᕆᔭᐅᖃᑕᐅᔪᒥᒃ 
ᐃᓚᐅᔪᖃᖅᑑᒐᓗᐊᖅ ᓴᓇᔨᒥᒃ. ᓄᓇᕗᒻᒥ ᐃᒪᕐᒥᑕᐅᑕᓕᕆᓂᕐᒧᑦ ᑲᑎᒪᔨᕐᔪᐊᑦ 
ᒥᒃᓵ’ᓄᑦ ᖃᐅᔨᕚᓪᓕᖅᑎᑦᑎᔪᖃᖅᑑᒐᓗᐊᖅᑕᐅᖅ.  

ᑎᑎᕋᖅᑕᐅᔪᖅ ᐅᑯᓇ’ᖓᑦ: ᕿᑎᕐᒥᐅᓂ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᒥ - 
ᐃᖃᓗᒃᓯᐅᖅᑐᓕᕆᔨᑦ ᑕᕆᐅᓕᕆᔨᑦ ᑲᓇᑕᒥ, ᑕᕆᐅᓕᕆᓂᕐᒧᑦ ᐊᐅᓚᑕᐅᔪᑦ ᑲᒪᕝᕕᒃ  
ᐅᑉᓗᐊ’ᓂ:  ᐊᒃᑑᐱᕆ 27, 2017 

 


